
ТАУШЫМЫЛДЫҚ ЖӘНЕ БАҚБАҚ  ӨСІМДІКТЕРІНЕ
ФАРМАКОГНОСТИКАЛЫҚ ТАЛДАУ ЖАСАУ НӘТИЖЕЛЕРІ

Байтемірова Ғ.Т.

Дәрілік шөптермен емдеу адамзаттың назарын бұрынғы заманнан-ақ өзіне
аударған. Өсімдік шикізатынан жасалған дәрілік заттар жаңа заманның
рационды терапиясының негізі бола алады. Шөп дәрілерді кең қолданысқа енгізу
ветеринария, биотехнология тәжірибесінде емдік және ауруды алдын алу
нысаны, жануарлардың санын сақтап қалуда, сонымен қатар елімізде
жануарлардың жетілуіне оң әсерін тигізеді.

Біздің мақсатымыз мәдени және жабайы түрлерде өсетін таушымылдық
және бақбақ өсімдіктеріне фармакогностикалық талдау жасау.
Фармакогностикалық тәсілдері макроскопиялық және микроскопиялық
талдаудан құрылған. Макроскопиялық әдіспен- өсімдік дәрілік шикізатының
морфологиялық қасиетінің дәлме-дәлдігін анықтадық /сыртқы түрі, өлшемдері,
түсі, иісі, дәмі/, ал микроскопиялық талдау кезінде индифферентті ерітінділер
/су, глицерин, NaOH ерітіндісі/ көмегімен өсімдік шиқізаты құрамынан
криссталдарды, крахмалды, танинды,  инулинды белгіледік.

Фармакагностикалық талдау нәтижелері.
Таушымылдық (Paeonіa) – сарғалдақтар тұқымдасына жататын көп

жылдық шөптесін өсімдіктер, бұталар. Бұлардың биіктігі 40 – 80 см. Тамыры
бұтақты әрі жуан, қоңыр түсті, салмағы 5 – 6 кг болады (4-сурет). Бұтақсыз
сабағы бірнешеу, олар тік өседі. Гүлі бір-бірден сабағының ұшында жетіледі.
Мамыр - маусым айларында гүлдеп, шілде–тамызда жеміс салады.
Таушымылдық өсімдігінің шикізатан /тамырын/ микроскопиялық зерттеумен
/индифферентті ерітінді ретінде глицерин алынды/ крахмал және танин
анықталды. Инулинге реакция теріс болды.

Бақбақ (Taraxacum) - күрделі гүлділер тұқымдасына жататын көп жылдық,
кейде бір не екі жылдық шөптесін өсімдіктер. Қазақстанда 59 түрі бар, оның 23-і
сирек кездесетін эндемик өсімдіктер болып саналады. Биіктігі 4 - 30 см-дей,
сабағы қуыс, жапырақсыз, тықыр, сүтті шырынды болады. Гүлдері қос
жынысты, сары түсті, тостағанша дөңгеленіп сабақ ұшында орналасады. Сәуір -
мамыр айларында гүлдейді, мамыр-маусымда жеміс береді. Микроскопиялық

талдау жасау үшін, бақбақ тамырын үгітіп, зат шынысына орналастырып, үстіне
индифферентті ерітінді ретінде глицерин тамыздық, кристалл тәрізді көрініс
пайда болды. Инулинге реакция қою барысында жоғардағыдай күкірт
қышқылын пайдаландық, шикізат өзгеріссіз қалды, яғни инулинге теріс
көрсеткіш берді.



Бақбақтың тамыры мен сабағы дәрілік мақсатқа, сондай-ақ, мал азығына,
тағамға пайдаланылады.

